ՀԻՄՆԱՎՈՐՈՒՄ 

«ՓԱԽՍՏԱԿԱՆՆԵՐԻ ԵՎ ԱՊԱՍՏԱՆԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ԸՆԴՈՒՆՄԱՆ 
1. Անհրաժեշտությունը


ՀՀ կառավարության 2011 թվականի նոյեմբերի 10-ի թիվ 1593 որոշմամբ հաստատված Հայաստանի Հանրապետության միգրացիայի պետական կարգա-վորման քաղաքականության հայեցակարգի իրականացման 2012-2016 թվական-ների գործողությունների ծրագրի 9.1. կետով նախատեսված է ապաստանի և փախստականների բնագավառի վերաբերյալ ՀՀ օրենսդրության և ընթացա-կարգերի կատարելագործում (վերլուծություն, առկա բացերի ու հակասությունների վերհանում և դրանց վերացմանն ուղղված առաջարկությունների ներկայացում)` եվրոպական չափանիշներին համապատասխան: Պատասխանատու կատարողներ են նշանակված ՀՀ տարածքային կառավարման և արտակարգ իրավիճակների նախարարության միգրացիոն պետական ծառայությունը և ՄԱԿ-ի Փախստականների գերագույն հանձնակատարի հայաստանյան գրասենյակը (համաձայնությամբ, ինչպես նաև առաջարկությունների փաթեթը առանձին փաստաթղթով ՀՀ կառավարություն ներկայացվելու ժամկետ է սահմանված 2014 թվականը:


ՀՀ կառավարության 2014 թվականի հունվարի 15 -ի  N 10-Ն որոշման հավելված 1-ով հաստատված ՀՀ կառավարության 2014 թվականի գործունեության միջոցառումների ծրագրի 96-րդ կետի համաձայն նախատեսված է Փախստա-կանների և ապաստանի մասին ՀՀ օրենքում առկա բ​ա​ցե​րի վե​​րա​ցումը, ինչպես նաև օրենքի մի շարք դրույթների` եվոպական չափանիշներին ներդաշնակեցումը: «Փախստականների և ապաստանի մասին» ՀՀ օրենքում լրացումներ և փոփոխություններ կա​տա​րելու մասին» ՀՀ օրենքի նախագծին հավանություն տալու մասին» ՀՀ կառավա​րու​թյան արձա​նա​գրա​յին որոշման նախագիծը ՀՀ կառա​վարություն ներկայացնելը` 2014 թվականի նոյեմբերի 2-րդ տասնօրյակին: 

Սույն օրենքի նախագիծը մշակելիս օգտագործվել են ԵՄ Թվինինգ ծրագրի շրջանակներում 2012-2013թթ. իրականացված հետազոտության, Միգրացիայի միջազգային կազմակերպության կողմից 2012-2013թթ. իրականացված հետազոտու-թյան, ՄԱԿ ՓԳՀ-ի ֆինանսական աջակցությամբ ոլորտի առանձին հարցերի վերաբերյալ անհատ փորձագետներիի կատարած հետազոտության,  ՄԱԿ ՓԳՀ-ի Ապաստանի համակարգերի որակի նախաձեռնություն Արևելյան Եվրոպայում և Հարավային Կովկասում ծրագրի շրջանակներում իրականացված հետազոտության արդյունքունքում կատարված եզրահանգումները և առաջարկությունները: Օրենքում կատարվել են նաև մի շարք լրացումներ և փոփոխություններ՝ հաշվի առնելով ՀՀ տարածքային կառավարման և արտակարգ իրավիճակների նախարարության միգրացիոն պետական ծառայության կողմից օրենքի կիրառման ընթացքում հայտնաբերված բացերը, հակասությունները:

Օրենքի դրույթները համապատասխանեցվել են ապաստան հայցողների  և փախստականների ոլորտի միջազգային պայմանագրերին, ԵՄ կողմից ընդունված առանձին կանոնակարգերին (դիրեկտիվներին), ինչպես նաև  Եմ պրակտիկային:
2. Տվյալ բնագավառում իրականացվող քաղաքականությունը


Ապահովել ապաստանի և փախստականների վերաբերյալ ՀՀ օրենսդրության ներդաշնակեցումը ԵՄ չափորոշիչներին:

3. Կարգավորման նպատակը և բնույթը


Փախստականների և ապաստանի մասին ՀՀ օրենքում փոփոխություններ և լրացումներ կատարելու եղանակով  ապահովել տվյալ բնագավառում իրականացվող քաղաքականությունը:

4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և արտակարգ իրավիճակների նախարարության միգրացիոն պետական ծառայության կողմից՝ ՄԱԿ-ի փախստականների հարցերով գերագույն հանձնակատարի հայաստանյան գրասենյակի (ՄԱԿ ՓԳՀ) հետ սերտ համագործակցությամբ: 

Նախագիծը միջազգային փորձաքննության է ենթարկվել ՄԱԿ ՓԳՀ-ի կողմից՝ առաջարկվող փոփոխությունները և լրացումները միջազգային չափանիշներին համապատասխանության տեսանկյունից:  

5. Ակնկալվող արդյունքը

Նախագծի ընդունման դեպքում Փախստականների և ապաստանի մասին ՀՀ օրենքը կհապատասխանեցվի եվրոպական չափանիշներին: 

ՀՀ տարածքային կառավարման և արտակարգ իրավիճակների նախարարության միգրացիոն պետական ծառայության պետ Գագիկ Եգանյան
ՏԵՂԵԿԱՆՔ

ՓԱԽՍՏԱԿԱՆՆԵՐԻ ԵՎ ԱՊԱՍՏԱՆԻ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Օրենքի ընդունման կապակցությամբ անհրաժեշտ է փոփոխություններ կատարել հետևյալ իրավական ակտերում.
· Փաստաբանության մասին ՀՀ օրենք
· ՀՀ քրեակատարողական օրենսգիրք
· ՀՀ կառավարության 2009 թվականի նոյեմբերի 19-ի Ապաստան հայցողներին ժամանակավոր տեղավորման կենտրոնում տեղավորելու և կենսաապահովման պայմաններ տրամադրելու կարգը հաստատելու մասին թիվ 1440-Ն որոշում
ՏԵՂԵԿԱՆՔ

ՓԱԽՍՏԱԿԱՆՆԵՐԻ ԵՎ ԱՊԱՍՏԱՆԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Օրենքի ընդունման կապակցությամբ պետական բյուջեից կպահանջվի ծախսերի ավելացում: 


Օրենքի 14-րդ հոդվածի փոփոխության դեպքում (նախագծի 10-րդ հոդված) կենսաապահովման հիմնական կարիքները հոգալու հնարավորություն չունեցող ապաստան հայցողներին կտրամադրվի դրամական օգնություն՝ ՀՀ կառավա-րության սահմանած կարգով:

Ըստ նախնական հաշվարկների` մեկ տարվա ընթացքում այդպիսի անձանց թիվը կկազմի 30 մարդ: Մեկ տարվա ընթացքում 3 ամսվա կտրվածքով յուրաքանչյուր ապաստան հայցողի կտրվի ամսական 60.000 դրամ: 
 

1 անձի համար 1 ամսում` 60.000 դրամ,

1 անձի համար 3 ամսում` 180.000 դրամ,

1 անձի համար 1 տարում` 180.000 դրամ,

30 անձի համար 1 տարում` 5.400.000 դրամ, 


Ընդամենը` 5.400.000 դրամ:
ՀՀ տարածքային կառավարման և արտակարգ իրավիճակների նախարարության միգրացիոն պետական ծառայության պետ Գագիկ Եգանյան
Առաջարկվող լրացումները և փոփոխությունները՝ ըստ նախագծի հոդվածների

Հոդված 1. Առաջարկվում է օրենքի 2-րդ հոդվածում կատարել փոփոխու-թյուն` հետևյալ հիմնավորմամբ: 


Օրենքի 2-րդ հոդվածի 3-րդ մասում ամրագրված է, որ <Ապաս-տանի տրամադրումը պետք է ընթանա խաղաղ և մարդասիրական մթնոլորտում, և դա չպետք է վերածվի անբարյացակամ վերաբերմունքի, քանի որ դա չի ենթադրում որևէ քննադատություն փախստականի քաղաքացիության կամ նախկին մշտական բնակության կամ որևէ այլ երկրի հանդեպ>: Հոդվածից հստակորեն չի բխում, որ ապաստանի տրամադրումը Հայաստանի Հանրապետությունում խաղաղ ու մարդասիրական գործողություն է, և որպես այդպիսին, ոչ մի պետության կողմից չի կարող թշնամական գործողություն դիտարկվել, ինչն ամրագրված է <Փախստականների կարգավիճակի վերաբերյալ> 1951թ. Ժնևի կոնվենցիայի նախաբանում: 

Ուստի օրենքի 32-րդ հոդվածի 2-րդ մասը խմբագրվել է:

Հոդված 2.   Օրենքի 3-րդ հոդվածի 1-ին մասի համաձայն <Սույն օրենքով սահմանված կարգով Հայաստանի Հանրապետության կառավարության կողմից ժամանակավոր պաշտպանության տրամադրման մասին որոշում ընդունելու դեպքում Հայաստանի Հանրապետությունում կարող է ապաստան տրամադրվել օտարերկրյա քաղաքացիների կամ քաղաքացիություն չունեցող անձանց խմբերին, որոնք սույն օրենքի 6-րդ հոդվածի 1-ին մասում նշված պատճառների հետևանքով լքել են Հայաստանի Հանրապետության սահմանակից պետությունների տարածքները: 

ԵՄ օրենսդրությունը չի նախատեսում որև սահմանափակում ժամանակավոր պաշտպանության կարիք ունեցող անձանց ծագման երկրի հետ կապված: Հետևաբար այն կիրառվում է թե սահմանակից պետություններից ներգաղթած և թե ոչ սահմանակից պետություններից ներգաղթած անձանց նկատմամբ: Ուստի առաջարկվում է օրենքի 3-րդ հոդվածի 1-ին մասում Հայաստանի Հանրապե-տության սահմանակից պետությունների բառերը փոխարինել իրենց, համապատասխանաբար, քաղաքացիության կամ նախկին մշտական բնակության պետության բառերով: 

Հոդված 3. Օրենքի 7-րդ հոդվածի 5-րդ մասում կատարվելիք փոփոխություններով և հոդվածի 6-րդ մասով լրացմամբ հստակեցվել է  փախստականի կարգավիճակի  չեղյալ հայտարարման և դադարեցման դեպքում ընտանիքի անդամների կարգավիճակը: 

Հոդված 4. Օրենքի 8-րդ հոդվածն առաջարկվել է շարադրել նոր խմբագրությամբ, որով սահմանվում են դրույթներ հատուկ կարիքներ ունեցող ապաստան հայցողների ու փախստականների (խոցելի անձանց) վերաբերյալ: Մասնավորապես սահմանվում է, թե ովքեր են հանդիսանում հատուկ կարիքներ ունեցող ապաստան հայցողներ և փախստականներ, հստակեցվում են <առանց ուղեկցողի երեխա> և <ընտանիքից անջատված երեխա> հասկացությունները, այդպիսի անձանց նկատմամբ կիրառվող ընթացակարգերը, նրանց իրավունքները՝ համաձայն ԵՄ օրենսդրության:
Հոդված 5. Օրենքի 9-րդ հոդվածով սահմանված է փախստականին իր ծագման երկիր չվերադարձելիության սկզբունքը: Հոդվածի 1-ին մասն ամբողջությամբ համահունչ չէ <Փախստականների կարգավիճակի վերաբերյալ> 1951թ, Ժնևի կոնվենցիայի 33-րդ հոդվածին, որի 2-րդ հոդվածի համաձայն՝ չվերադարձելիության սկզբունքը չի կարող կիրառվել այն փախստականի նկատմամբ, ով հիմնավոր պատճառներով վտանգավոր է համարվում երկրի անվտանգության համար կամ ով վերջնական դատավճռով դատապարտված լինելով առանձնապես ծանր հանցագործության համար՝ վտանգ է ներկայացնում հասարակության համար: Ուստի առաջարկվում է հոդվածում ամրագրել այդպիսի դրույթ:

Հոդված 6. Օրենքի 10-րդ հոդվածում կատարվող փոփոխություններով առաջարկվում  <Փախստականի ճանաչում և ապաստանի տրամադրում> հասկացության փոխարեն օգտագործել <փախստականի կարգավիճակ> հասկացությունը` համաձայն <Փախստականների կարգավիճակի վերաբերյալ> 1951թ. Ժնևի կոնվենցիայի:

Հոդված 7. Օրենքի 11-րդ հոդվածի փոփոխություններով առաջարկվում <փախստականի ճանաչում> և <ապաստանի տրամադրում> հասկացությունները փոխարինել <փախստականի կարգավիճակ> հասկացությամբ` համաձայն  <Փախստականների կարգավիճակի վերաբերյալ> 1951թ. Ժնևի կոնվենցիայի:

Հոդված 8. Օրենքի 12-րդ հոդվածի փոփոխություններով` փախստականի կարգավիճակը չեղյալ հայտարարելու հիմքերը համապատասխանեցվել են կոնվենցիային պահանջներին:   


Հոդված 9. Ըստ օրենքի 13-րդ հոդվածի, ապաստանի հայցերը կարող են ներկայացվել միգրացիայի հարցերով լիազոր մարմնին, ոստիկանությանը և սահմանապահներին: Հոդվածի 2-րդ մասում կատարվելիք լրացմամբ՝ ազատազրկման վայրերում գտնվող՝ միջազգային պաշտպանության կարիք ունեցող անձանց նույնպես հնարավորություն է ընձեռվում իրենց ապաստանի հայցը ներկայացնելու ազատազրկման վայրի վարչակազմին: Այդ կերպ անազատության մեջ գտնվող՝ միջազգային պաշտպանության կարիք ունեցող անձանց հնարավորություն կընձեռվի արդյունավետ կերպով իրականացնելու ՀՀ միջազգային պարտավորություններից բխող՝ հետապնդումներից ապաստան խնդրելու և ստանալու իրենց իրավունքը: 


Միաժամանակ առաջարկվում է ամրագրել դրույթ այն մասին, որ այդ մարմինները պետք է տրամադրեն տեղեկատվություն Հայաստանի Հանրապետու-թյունում ապաստանի հայց ներկայացնելու հնարավորության մասին այն անձանց, ովքեր հնարավոր է, որ պաշտպանության կարիք ունեն: 


Նշված առաջարկությունները բխում է Միջազգային պաշտպանություն տրամադրելու և այն դադարեցնելու ընդհանուր ընթացակարգերի մասին 2013թ. հունիսի 26-ի Եվրոպական պառլամենտի և խորհրդի 2013/32/EU հրահանգի 8-րդ հոդվածից: Օրենքում նման դրույթ ներառելու առաջարկություն կատարվել է նաև ՄԱԿ ՓԳՀ-ի կողմից՝ ԵՄ կողմից ֆինանսավորվող «Ապաստանի համակարգերի որակի նախաձեռնություն» ծրագրի շրջանակներում ապաստանի համակարգի բացերի մասին հրապարակված զեկույցում: 


Հոդված 10. Օրենքի 14-րդ հոդվածն առաջարկվում է լրամշակել` հետևյալ հիմնավորմամբ:


1. Համաձայն օրենքի 14-րդ հոդվածի ապաստան հայցողները, մինչև իրենց ապաստանի հայցի վերաբերյալ վերջնական որոշում կայացվելը, տեղավորվում են ժամանակավոր տեղավորման կենտրոնում: Ժամանակավոր տեղավորման կենտրոնում տեղավորված անձինք ապահովվում են կենսաապահովման պայմաններով: Այն ապաստան հայցողները, ովքեր չեն տեղավորվում ժամանակավոր տեղավորման կենտրոնում՝ պետության կողմից կենսաապահովման պայմաններով չեն ապահովվում: 


Համաձայն միջազգային պաշտպանություն հայցողների ընդունելության չափանիշները սահմանող 2013թ. հունիսի 26-ի Եվրոպական պառլամենտի և խորհրդի 2013/33/EU հրահանգի 17-րդ հոդվածի միջազգային պաշտպանություն հայցողների պետք է տրամադրվեն կենսաապահովման պայմաններ: Դրանք պետք է լինեն այնպիսին, որպեսզի ապահովվեն գոյությունը պահպանելու նվազագույն միջոցներ: Նման պայմաններ պետք է տրամադրվեն բոլոր ապաստան հայցողներին: Քանի որ ժամանակավոր տեղավորման կենտրոնի  տարողունա-կությունը սահմանափակված է 50 անձով, պրակտիկայում արձանագրվել են դեպքեր, երբ հնարավորություն չի եղել փոքրաթիվ ապաստան հայցողների տեղավորել այնտեղ, ինչի հետևանքով հնարավորություն չի եղել նրանց համար ապահովել կենսաապահովման նվազագույն պայմաններ:  


Առաջարկվում է հոդվածը վերախմբագրել՝ նշելով, որ ժամանակավոր տեղավորման կենտրոնում տեղավորման անհնարինության դեպքում ապաստան հայցողներին տրամադրվում է դրամական օգնություն՝ ՀՀ կառավարության սահմանած կարգով, և որ օգնությունը սահմանելիս հաշվի են առնվում այդ անձանց հատուկ կարիքները:

2. Վերջին տարիներին հաճախակի են դարձել ժամանակավոր տեղավորման կենտրոնում բնակվող ապաստան հայցողների կողմից կացարանում համակեցության կանոնների խախտման դեպքերը, որի արդյունքում խաթարվել է կենտրոնի բնականոն գործունեությունը: Ուստի առաջարկվում է, որպեսզի միգրացիայի հարցերով լիազոր պետական մարմնին տրվի ժամանակավոր տեղավորման կենտրոնում բնակության ներքին կարգապահական կանոնները սահմանելու լիազորություն: 

Հոդված 11. Առաջարկվում է 16-րդ հոդվածում կատարել լրացում՝ սահմանելով ապաստան հայցողների և փախստականների անվճար իրավաբանական օգնություն ստանալու իրավունքը, ինչպես նաև այդպիսի իրավունքի մասին ապաստան հայցողներին և փախստականներին իրազեկելու՝ օրենքի 13-րդ հոդվածում նշված մարմինների պարտականությունը: 
Առաջարկության համար հիմք է հանդիսացել ԵՄ ապաստանի ընթացակարգերի վերաբերյալ հրահանգի 20-րդ հոդվածը: 


Հոդված 12. Օրենքի 24-րդ հոդվածի 1-ին մասն առաջարկվում է լրացնել նոր պարբերությամբ, սահմանելով, որ առանց ուղեկցողի և ընտանիքից անջատված անչափահաս ապաստան հայցողները ժամանակավոր տեղավորման կենտրոնում տեղավորվում են առաջնահերթության կարգով՝ հաշվի առնելով նրանց լավագույն շահերը և խորհրդակցելով նրանց ներկայացուցչի հետ:

Հոդված 13. Օրենքի 25-րդ հոդվածի 1-ին մասում կատարվող փոփոխությամբ առաջարկվում է ապաստան հայցողներին և ապաստան ստացած փախստա-կաններին տալ ՀՀ քաղաքացիներին հավասար կրթության իրավունք, իսկ 2-րդ մասով կատարվող փոփոխությամբ՝ ուսուցման մատչելիության, օտարերկրյա դպրոցական վկայագրերի, դիպլոմների ու գիտական աստիճանների ճանաչման, տուրքերից ու վճարումներից ազատման և կրթաթոշակների շնորհման հարցերում Հայաստանի Հանրապետությունում ապաստան ստացած փախստականներն տալ ՀՀ քաղաքացիներին հավասար իրավունքներ:


Նշված անձանց տվյալ երկրի քաղաքացիներին համահավասար կրթության իրավունքի տրամադրումն ընդունված է բազմաթիվ երկրների պրակտիկայում:   


Հոդված 14. Օրենքի 31-րդ հոդվածի 4-րդ մասում կատարվելիք փոփոխու-թյամբ առաջարկվում է սահմանել, որ Հայաստանի Հանրապետությունում փախստականի կարգավիճակ կամ ժամանակավոր պաշտպանություն ստացած անձանց հայաստանյան հասարակությունում ինտեգրումը խթանելու նպատակով լիազոր մարմինները իրենց իրավասության շրջանակներում պետք է իրականացնեն ինտեգրման ծրագրեր:
Հոդված  15. Օրենքի 32-րդ հոդվածի 1-ին մասում նշվել է ՀՀ մարզպետարանների և Երևանի քաղաքապետարանի աշխատակազմի երեխաների իրավունքների պաշտպանության բաժինների ճշգրիտ անվանումը, իսկ հոդվածի 2-րդ մասի դրույթները հստակեցվել են:  
Հոդված 16. Նկատի ունենալով, որ նախագծի 17-րդ հոդվածով  առաջարկվում է հստակեցնել ՀՀ կառավարությանն առընթեր ազգային անվտանգության ծառայության լիազորությունները, ուստի առաջարկվում է օրենքի 34-րդ հոդվածի 1-ին մասի 3-րդ կետում կատարել համապատասխան փոփոխություններ, համաձայն որի` միգրացիայի հարցերով լիազոր մարմինը ոչ թե անհրաժեշտության  դեպքում, այլ բոլոր դեպքերում է դիմում ազգային անվտանգության ծառայությանը` ազգային անվտանգությանը վտանգ սպառնալու վերաբերյալ եզրակացություն ստանալու, ինչպես նաև փախստականի կարգավիճակի բացառման հիմքերի կիրառմանն առնչվող փաստական հանգամանքների վերաբերյալ տեղեկություններ տրամադրելու հարցով:

Օրենքի 34-րդ հոդվածում կատարվող լրացումներով ընդլայնվում են միգրացիայի հարցերով լիազոր մարմնի լիազորությունները: Մասնավորապես սահմանվում է, որ միգրացիայի հարցերով լիազոր մարմինը իրականացնում է ապաստան հայցողներին և փախստականներին հասարակության մեջ ինտեգրմանն ուղղված միջոցառումներ (լեզվի և մշակութային դասընթացներ, առօրյա կյանքին վերաբերող տեղեկությունների տրամադրում, հանրային կյանքին մասնակցություն և այլն), ինչպես նաև ապահովում է ապաստանի հարցերին առնչվող պետական մարմինների, հասարակական կազմակերպությունների աշխատողների անհրաժեշտ վերապատրաստումը: 

Հոդված 17.
Օրենքի 35-րդ հոդվածի 1-ին մասը շարադրվել է նոր խմբագրությամբ, որով հստակեցվել են ՀՀ ազգային անվտանգության ծառայության լիազորությունները` պահպանելով գործող օրենքով տրված լիազորությունները: 

Գործող լիազորությունների հետ մեկտեղ` ՀՀ ազգային անվտանգության ծառայությունը`

- լիազոր մարմնի խնդրանքի հիման վրա վերջինիս կտրամադրի  տեղեկատվություն` գորոծող օրենքի 11-րդ հոդվածի 1-ին մասով սահմանված փախստականի կարգավիճակի բացառման հիմքերի կիրառմանն առնչվող փաստական հանգամանքների վերաբերյալ.


- իր նախաձեռնությամբ լիազոր մարմնին կարող է տրամադրել տեղեկա-տվություն գործող օրենքի 12-րդ հոդվածով նախատեսված փախստականի կարգավիճակի չեղյալ հայտարարման համար հիմքերի, ինչպես նաև օրենքի 9-րդ հոդվածի 1.1. մասով նախատեսված չվերադարձելիության սկզբունքի չկիրառման հիմքերի առկայության վերաբերյալ: 


Նման տեղեկությունների առկայությունը, համաձայն <Փախստականների կարգավիճակի վերաբերյալ> 1951թ. Ժնևի կոնվենցիայի և <Փախստականների և ապաստանի մասին> ՀՀ օրենքի, լիազոր մարմնին հնարավորություն կընձեռի անձին փախստականի կարգավիճակ չտրամադրել, տրամադրված կարգավիճակը չեղյալ հայտարարել, ինչպես նաև անձի նկատմամբ չկիրառել չվերադարձելիության սկզբունքը:   

Հոդված 18. Օրենքի 36-րդ հոդվածում կատարվելիք փոփոխություններով հստակեցվում են ՀՀ ոստիկանության լիազորությունները:


Հոդված 19. Հաշվի առնելով ապաստանի հայցի քննարկման ընթացքում դիվանագիտական խողովակներով ապաստան հայցողի ծագման երկրի վերաբերյալ տեղեկատվության ձեռքբերման անհրաժեշտությունը՝ օրենքի 37-րդ հոդվածով կատարվող լրացմամբ առաջարկվում է ՀՀ արտաքին գործերի նախարարությանը տալ լիազորություն՝ լիազոր մարմնի խնդրանքի հիման վրա ապաստան հայցողի ծագման երկրի վերաբերյալ  տեղեկատվության ձեռքբերման վերաբերյալ:


Հոդված 20. Առանց ուղեկցողի կամ ընտանիքից անջատված ապաստան հայցողների լավագույն շահերը ներկայացնելու համար խնամակալ կամ հոգաբարձու նշանակման հարցին արագ լուծում տալու նպատակով՝ օրենքի 41-րդ հոդվածում առաջարկվում է կատարել լրացում՝ սահմանելով խնամակալ կամ հոգաբարձու նշանակման 7 աշխատանքային օրյա ժամկետ:

Հոդված 21. Օրենքի 42-րդ հոդվածի վերնագրում և տեքստում նշվել է ՀՀ մարզպետարանների և Երևանի քաղաքապետարանի աշխատակազմի երեխաների իրավունքների պաշտպանության բաժինների ճշգրիտ անվանումը:
Հոդված 22. Նկատի ունենալով, որ օրենքում ներառվելու են դրույթներ ապաստանի հայցերի քննարկման արագացված ընթացակարգերի վերաբերյալ, առաջարկվում է օրենքի 45-րդ հոդվածի 1-ին մասում նշել, որ փախստականի ճանաչման և ապաստանի տրամադրման վարչական վարույթը կարող է իրականացվել ընդհանուր կամ սույն օրենքով սահմանված արագացված կարգով:
Առաջարկվում է հոդվածի 3-րդ մասում սահմանել դրույթներ ապաստանի դիմումների քննարկման ժամկետների վերաբերյալ: Գործող օրենքում սահմանված չէ ապաստանի դիմումների քննարկման կոնկրետ ժամկետներ: Որպես կանոն ապաստանի դիմումները քննարկվում են 3-ամսյա ժամկետում: Որպես ողջամիտ ժամկետ առաջարկվում է ապաստանի դիմումների քննարկման 3-ամսյա ժամկետ /բացառությամբ օրենքով նախատեսված արագացված ընթացակարգերի կիրառման դեպքերի/, ինչպես նաև լիազոր մարմնի պատճառաբանված որոշմամբ այդ ժամկետի երկարաձգումը առանձին դեպքերում ևս երեք ամսով: 
 Եվրոպառլամենտի և Խորհրդի կողմից 2013թ. հունիսի 26-ին համատեղ ընդունված միջազգային պաշտպանության տրամադրման և միջազգային պաշտպա-նությունից զրկելու (հետ վերցնելու) ընդհանուր ընթացակարգերի մասին թիվ 2013/32/EU հրահանգի պահան հոդված 31-ի համաձայն, ապաստանի դիմումները ԵՄ երկրներում քննարկվում են մինչև 9-ամսյա ժամկետում:
Հոդված 23.  Օրենքի 46-րդ հոդվածի`


1) 4-րդ մասի առաջին պարբերության մեջ կատարվելիք փոփոխություններով առաջարկվում է սահմանել դրույթ, որ ազատազրկման վայրի վարչակազմը նույնպես հարցազրույց է անցկացնում ապաստանի խնդրանք ներկայացրած անձի հետ: 


2) 4-րդ մասի 3-րդ պարբերությունում առաջարկվում է նախատեսել դրույթ այն մասին, որ Սահմանապահ զորքերի, Ոստիկանության կամ ազատազրկման վայրի վարչակազմի կողմից ապաստանի խնդրանքի ընդունման և այն լիազոր մարմնին փոխանցման կարգը սահմանում է Հայաստանի Հանրապետության կառավարությունը: Այն բխում է ՀՀ կառավարության 2014 թվականի հուլիսի 17-ի թիվ 769-Ն որոշմամբ հաստատված Հայաստանի Հանրապետության միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ Եվրամիությունում և Միասնական տնտեսական տարածքում ընդունված մոտեցումներին և սկզբունքներին համապատասխանեցնելուն ուղղված գործողությունների 2014-2016 թվա​կան​ների ծրագրի 55-րդ կետից: 

3) 6-րդ մասի համաձայն` այն դեպքում, եթե ապաստան հայցողը և նրան ուղեկցող ընտանիքի անդամները չունեն վավեր ճամփորդական փաստաթուղթ կամ մուտքի վավեր թույլտվություն, Սահմանապահ զորքերը նրան կարող են պահել ՙՕտարերկրացիների մասին՚ Հայաստանի Հանրապետության օրենքի 37-րդ հոդվածի 1-ին մասով նախատեսված հատուկ կացարանում մինչև 72 ժամ տևողությամբ, որից հետո նրանց տեղափոխել ժամանակավոր տեղավորման կենտրոն: Առաջարկվում է լրամշակելով հոդվածի 6-րդ մասը սահմանել դրույթներ այն մասին, որ նշված անձինք օտարերկրացիների համար նախատեսված հատուկ կացարանում կարող են պահվել սահմանապահ զորքերի գրավոր պատճառաբանված որոշմամբ: Պատճառաբանաված գրավոր որոշումը պետք է տրամադրվի ապաստան հայցողին` իր համար հասկանալի լեզվով: Որոշումը պետք է ներառի այն բողոքարկելու ընթացակարգերը: 

4) 7-րդ մասում նպատակահարմար է ավելացնել դրույթ, որ ապաստան հայցողի և նրա ընտանիքի անդամների հետ անարգել տեսակցության իրավունք ունեն ոչ միայն ՄԱԿ ՓԳՀ-ի աշխատակիցները, այլև Հայաստանի Հանրապետության օրենսդրությամբ սահմանված կարգով ապաստան հայցողներին խորհրդատվություն տրամադրելու իրավասություն ունեցող մյուս կազմակերպությունները:

5) 9-րդ մասում անհրաժեշտ է շեշտադրել ապաստան հայցողի իրավաբա-նական օգնություն ստանալու իրավունքը` համաձայն Ապաստանի ընթացակարգերի մասին ԵՄ հրահանգի  20-րդ հոդվածի, «կամ» շաղկապը փոխարինել ստորակետով, ինչպես նաև Սահմանապահ զորքերից և Ոստիկանությունից բացի ապաստան հայցողին և նրա ընտանիքի անդամներին նրանց իրավունքների և պարտականությունների  մասին  տեղեկացնելու պարտավորություն  նախատեսել Միգրացիայի հարցերով լիազոր մարմնի և ազատազրկման վայրի վարչակազմի համար:

Հոդված 24. Օրենքի 47-րդ հոդվածի 5-րդ մասում կատարվելիք լրացմամբ առաջարկվում է սահմանել, որ լիազոր մարմինը ապաստանի միասնական դիմում ներակայացրած անձի ընտանիքի չափահաս անդամներին տեղեկացնում է անհատական դիմում ներկայացնելու իրենց իրավունքի և այդպիսի դիմում ներկայացնելու իրավական հետևանքների մասին:


Հոդված 25. Օրենքի 49-րդ հոդվածի 1-ին և 4-րդ մասերում կատարվելիք լրացումներով առաջարկվում է ապաստան հայցողներին տրամադրել նաև խորհրդատվություն փախստականի կարգավիճակ ստանալու հիմքերի, ապաստանի հայցի քննարկման ժամկետների, ապաստանի տրամադրման ընթացակարգի, ապաստանի հայցից հրաժարվելու հետևանքների վերաբերյալ, ինչպես նաև  հարցազրույցի ընթացքում ապաստան հայցողի ցանկության դեպքում` նրա նախընտրած սեռի թարգմանչի ծառայությունից անվճար օգտվելու իր իրավունքի մասին:


Առաջարկությունները բխում են Եվրոպառլամենտի և Խորհրդի կողմից 2013թ. հունիսի 26-ին համատեղ ընդունված միջազգային պաշտպանության տրամադրման և միջազգային պաշտպանությունից զրկելու (հետ վերցնելու) ընդհանուր ընթացակարգերի մասին թիվ 2013/32/EU հրահանգի 12-րդ, 15-րդ, 20-րդ հոդվածներից:  


Հոդված 26. Ապաստանի դիմումների քննության վերաբերյալ միջազգային չափանիշների և, մասնավորապես, Միջազգային պաշտպանություն տրամադրելու և այն դադարեցնելու ընդհանուր ընթացակարգերի մասին 2013թ. հունիսի 26-ի Եվրոպական պառլամենտի և խորհրդի 2013/32/EU հրահանգի հոդված 24-ի համաձայն՝ միջազգային պաշտպանության համար դիմած անձինք, ովքեր հատուկ ընթացակարգային երաշխիքների կարիք ունեն, պետք է բացահայտվեն ընթացակարգի հնարավորինս ամենավաղ փուլում, և նրանց պետք է տրամադրվի անհրաժեշտ աջակցություն, որպեսզի նրանց հնարավորություն ընձեռվի արդյունավետ կերպով օգտվելու ապաստանի տրամադրման ընթացակարգերի շրջանակներում բոլոր ընթացակարգային իրավունքներից և երաշխիքներից:  


Օրենքի 50-րդ հոդվածում առաջարկվող փոփոխությունները և լրացումները երեք հիմնական նպատակ են հետապնդում՝ ա) արտացոլել ընթացակարգային հատուկ երաշխիքների կարիք ունեցող ապաստան հայցողներին բացահայտելու և նրանց համար հատուկ միջոցներ ձեռնարկելու ընդհանուր պահանջը, բ) ամրապնդել առանց ուղեկցության կամ ընտանիքից անջատված ապաստան հայցող երեխաների (այսուհետ՝ առանց ուղեկցողի երեխա) համար ապաստանի ընթացակարգերի շրջանակներում ներկայացուցիչ նշանակելու տեսքով գոյություն ունեցող հատուկ երաշխիքների համակարգը, գ) ապաստանի ընթացակարգերի շրջանակներում ներկայացուցիչ նշանակելու տեսքով հատուկ երաշխիքներ նախատեսել անձանց համար, ովքեր հոգեկան խանգարման կամ հաշմանդամության հետևանքով ի վիճակի չեն գիտակցելու ապաստանի ընթացակարգերի բնույթը: 


Սույն փոփոխությունները հնարավորություն կտան համապատասխան կարգավորումները համապատասխանեցնել Եվրոպական միության չափանիշներին, որոնք նախատեսված են Միջազգային պաշտպանություն տրամադրելու և այն դադարեցնելու ընդհանուր ընթացակարգերի մասին 2013թ. հունիսի 26-ի Եվրոպական պառլամենտի և խորհրդի 2013/32/EU հրահանգի հոդված 24-ով և 25-ով:  Առավել կարևոր է նշել, որ սույն փոփոխությունները բխում են «Երեխայի իրավունքների մասին» 1989թ. կոնվեցիայի (hոդվածներ 18(2) և 20(1)) համաձայն Հայաստանի Հանրապետության ստանձնած միջազգային պարտավորություններց: Մասնավորապես, ՄԱԿ-ի Երեխայի իրավունքների կոմիտեի «Ծագման երկրից դուրս գտնվող առանց ուղեկցության և ընտանիքից անջատված երեխաների նկատմամբ վերաբերմունքի մասին» No. 6(2005) ընդհանուր մեկնաբանության 36 և 69 պարբերությունների համաձայն՝ ի լրումն խնամակալի, ապաստանի ընթացակարգերին մասնակցող երեխաների համար պետք է նշանակվի համապատասխան որակավորում ունեցող օրինական ներկայացուցիչ: Օրինական ներկայացուցչի խնդիրն է ներկայացնել երեխայի լավագույն շահերը ապաստանի տրամադրման կամ որևէ այլ ընթացակարգի շրջանակներում, որում երեխան կարող է ընդգրկված լինել:     


Ի լրումն, այս մոտեցումը պաշտպանվում է նաև ՄԱԿ ՓԳՀ-ի կողմից՝ «Երեխայի լավագույն շահերը որոշելու մասին» ուղեցույցում: Սույն ուղեցույցը, մասնավորապես, սահմանում է, որ պետական մարմինների կողմից երեխային իրավական ընթացակարգերում ներկայացնելու համար նշանակված խնամակալը պետք է մասնակցի երեխայի լավագույն շահերը որոշող հանձնաժողովի նիստերին: Մինչդեռ, երբ «խնամակալությունը» վերաբերում է չափահաս անձանց, ովքեր ստանձնում են երեխայի խնամքի հետ կապված պարտականություններ (օրինակ՝ խնամատար ծնողներ), նրանք չպետք է մասնակցեն երեխայի լավագույն շահերը որոշող հանձնաժողովի նիստերին: 

Ներկայումս օրենքը նախատեսում է առանց ուղեկցության ապաստան հայցող երեխայի համար խնամակալի/հոգաբարձուի նշանակում ՀՀ համապատասխան օրենսդրությամբ նախատեսված ընդհանուր կարգի համաձայն: Թեև ՀՀ օրենսդրության համաձայն նշանակված խնամակալները/հոգաբարձուները հանդես են գալիս նաև որպես երեխայի օրինական ներկայացուցիչ, ընդհանուր համակարգում առկա թեկնածուները չեն տիրապետում ապաստանի ընթացա-կարգերի ոլորտում մասնագիտական գիտելիքների և միշտ չէ, որ կարող են համապատասխանել անհրաժեշտ պահանջներին՝ կապված լեզվական և մշակութային համատեղելիության հետ և այդ պատճառներով միշտ չէ, որ պատրաստակամ կլինեն խնամակալի/հոգաբարձուի դերակատարություն ստանձնել ապաստան հայցող օտարերկրացի երեխայի համար:    


Հաշվի առնելով առանց ուղեկցողի ապաստան հայցող երեխաների առանձնահատուկ խոցելիությունը, առկա է անհրաժեշտություն ամրապնդել ապաստանի ընթացակարգերի շրջանակներում նման երեխաների համար ներկայացուցիչ նշանակելու գոյություն ունեցող համակարգը: Բարեփոխված համակարգը պետք է թույլ տա ապահովել երեխայի լավագույն շահերի պատշաճ ներկայացումը ողջ ընթացակարգի շրջանակներում: Այդ նպատակով, առաջարկվում է առանց ուղեկցողի ապաստան հայցող երեխաների համար բացառապես ապաստանի ընթացակարգերի շրջանակներում ներկայացուցիչ նշանակելու լիազորությամբ օժտել միգրացիայի հարցերով լիազոր մարմնին, որը, հաշվի առնելով իր փորձառությունն ու կապերը քաղաքացիական հասարակության ներկայացուցիչների և միջազգային կազմակերպությունների հետ, առավել լավ հնարավորություններ ունի բացահայտելու և վերապատրաստելու հետաքրքրված և համապատասխան որակավորում ունեցող թեկնածուների:  


  Նման մոտեցում են որդեգրել Չեխիան, Ֆրանսիան, Կանադան, Լեհաստանը և մի շարք այլ եվրոպական երկրներ: 

Ինչ վերաբերում է ապաստան հայցողներին, ովքեր հոգեկան խանգարման կամ հաշմանդամության հետևանքով ի վիճակի չեն գիտակցել ապաստանի ընթացակարգերի էությունը, ներկայումս օրենքը չի նախատեսում որևէ ընթացակարգային երաշխիք այդ անձանց համար: Հաշվի առնելով այն հանգամանքը, որ այդ անձինք կարիք ունեն առանձնահատուկ վերաբերմունքի (քանի որ ի լրումն լեզվական և մշակութային խոչընդոտների, առկա են այլ խոչընդոտներ, որոնք սահմանափակում են ապաստանի հայցը արդյունավետ կերպով ներկայացնելու նրանց ունակությունը) անհրաժեշտ է ապաստանի ընթացակարգերի շրջանակներում այդ անձանց համար նշանակել ներկայացուցիչ: Մասնավորոպես, ապաստանի հայցը հիմնավորելու նպատակով դիմումատուն պետք է բավարարի ապացուցման որոշակի ստանդարտի՝ առ այն, որ իր ծագման երկրում հետապնդման հիմնավոր երկյուղ ունի ռասայի, կրոնի, ազգության/քաղաքացիության, որոշակի սոցիալական խմբի պատկանելության կամ քաղաքական հայացքների հիմքով և որ սպառնացող վտանգը այնքան լուրջ է, որ կարող է համարվել հետապնդում 1951թ. կոնվենցիայի իմաստով: Անձինք, ովքեր որոշակի տրավմայի, հոգեկան հիվանդության կամ հաշմանդամության հետևանքով ի վիճակի չեն հարկ եղած կերպով հիմնավորել իրենց ապաստանի հայցը, միշտ չէ, որ գտնվում են այնպիսի վիճակում, որը նրանց զրկում է իրենց կյանքի բոլոր ասպեկտները ինքնուրույն կառավարելու ունակությունց, ինչը անձին դատարանի կողմից անգործունակ ճանաչելու նախախայման է հանդիսանում: 

Հաշվի առնելով այն հանգամանքը, որ ապաստան հայցողները սովորաբար ապաստանի երկրում զուրկ են լինում ընտանեկան կապերից, ինչպես նաև ներկայացուցիչների մշակութային և լեզվական համատեղելիության և նրանց կողմից ապաստան հայցողի ծագման երկրում տիրող պայմանների իմացության պահանջները, նախագծով առաջարկվում է, ինչպես առանց ուղեկցողի երեխաների պարագայում, նման ապաստան հայցողների համար ապաստանի ընթացակարգերի շրջանակներում ներկայացուցիչ նշանակելու լիազորությամբ օժտել ապաստանի հարցերով լիազոր մարմնին: Վերջինս, ՄԱԿ ՓԳՀ-ի աջակցությամբ, կձևավորի համապատասխան որակավորում ունեցող և վերապատրաստում անցած թեկնածուների խումբ: Սա հնարավորություն կտա նաև լուծում տալ այն իրավիճակներին, երբ ապաստան հայցողի իրավիճակը բավականաչափ լուրջ չէ, որպեսզի հիմք հանդիսանա դատարանի կողմից նրան անգործունակ ճանաչելու համար (որոշում, որն ազդում է նրա կյանքի բոլոր ասպեկտների վրա), սակայն բավականաչափ լուրջ է, որպեսզի հիմք հանդիսանա ապաստանի ընթացակարգերի նպատակով ներկայացուցիչ նշանակելու համար` հաշվի առնելով ընթացակարգերի բնույթը գիտակցելու կամ հետապնդման հիմնավոր երկյուղի առկայությունը հիմնավորելու կարողության բացակայությունը: Ներկայացուցիչ նշանակելու մասին որոշում կայացնելու նպատակով լիազոր մարմինը նախ կստանա մասնագետի եզրակացություն այն մասին, թե արդյոք դիմումատում ի վիճակի է գիտակցել ընթացակարգերի էությունը: 


Որպես օրինակ՝ նման կատեգորիայի անձանց համար ներկայացուցիչ նշանակելու հարցում նման մոտեցում է որդեգրվել Կանադայում: 
 

Առանց ուղեկցության երեխաների և հոգեկան խանգարման կամ հաշմանդամության հետևանքով ապաստանի ընթացարգերի բնույթը գիտակցելու ունակությունից զուրկ անձանց համար միգրացիայի հարցերով լիազոր մարմնի կողմից ներկայացուցիչների նշանակման  կարգը, պայմանները և ներկայացուցչի պարտականությունները առաջարկվում է սահմանվել ՀՀ կառավարության որոշմամբ: Ի դեպ, նման որոշման ընդունման նպատակահարմարության քննարկման հարցը նախատեսված է ՀՀ կառավարության 2014 թվականի հուլիսի 17-ի թիվ 769-Ն որոշմամբ հաստատված Հայաստանի Հանրապետության միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ Եվրամիությունում և Միասնական տնտեսական տարածքում ընդունված մոտեցումներին և սկզբունքներին համապատասխանեցնելուն ուղղված գործողությունների 2014-2016 թվա​կան​ների ծրագրի 55-րդ կետով:

Հոդված 27. Օրենքի 51-րդ հոդվածով սահմանված է լիազոր մարմինը կարող է ապաստանի տրամադրման կամ փախստականի կարգավիճակի մասին որոշում կայացնել առանց հարցազրույցի, եթե կոնկրետ գործի առնչությամբ նման որոշման համար կան բավարար տեղեկություններ: Այս դրույթը երկիմաստ է և գործնականում երբեմն մեկնաբանվում է որպես առանց ապաստան հայցողի հետ հարցազրույցի անցկացման` բացասական որոշում թույլատրող: Բացի այդ, Հոդված 51-ով նախատեսված չէ առանց հարցազրույցի որոշում կայացնելու հնարավորությունն այն դեպքերում, երբ դիմորդը ի վիճակի չէ կամ չի կարող մասնակցել հարցազրույցին` իր կամքից անկախ պատճառներով: 


Հոդվածում չկա հստակ ամրագրված պահանջ, ըստ որի ապաստան հայցողին հետ անհատական հարցազրույցի ժամանակ հնարավորություն է ընձեռվում բացատրություններ տալու ինչ-ինչ տարրերի բացակայության և/կամ իր պնդումների, կամ իր պնդումների և առկա այլ փաստերի միջև հակասությունների կամ անհամապատասխանությունների վերաբերյալ:

Հոդվածում ամրագրված է կին ապաստան հայցողի հետ լիազոր մարմնի կին աշխատակցի կողմից հարցազրույց անցկացվելու և կին թարգմանչի ծառայությունից օգտվելու հնարավորությունը: Նման երաշխիքը բացակայում է տղամարդ ապաստան հայցողների պարագայում, երբ առկա է հարցազրույցը վարող տղամարդ աշխատակցի և տղամարդ թարգմանչի մասնակցության հնարավորությունը:

Հոդվածը սահմանում է, որ ապաստան հայցողը պետք է  ստորագրի հարցազրույցի արձանագրությունը: Եթե նա հրաժարվում է արձանագրությունը ստորագրել, պատճառը պետք է գրանցվի և կցվի արձանագրությանը: Սակայն հոդվածը հստակորեն չի պահանջում, որպեսզի նա, անհրաժեշտության դեպքում թարգմանչի օգնությամբ, մանրամասն տեղեկացվի արձանագրության բովանդակությանը և հարցազրույցի ավարտին կամ նախքան որոշման կայացումը որոշակի ժամկետում հնարավորություն ունենա կարծիք հայտնելու և/կամ բացատրություններ տալու թարգմանչական վրիպումների կամ թյուրըմբռնումների առնչությամբ :

ԵՄ օրենսդրության համաձայն` ապաստանի հայցը քննարկող մարմինը  ապաստան հայցողին պետք է իրազեկի մինչև հարցազրույցը ապաստան հայցողի ծագման երկրի, ինչպես նաև նրա վերաբերյալ իր կողմից ձեռք բերված այլ տեղեկությունների վերաբերյալ, որոնք կարող են հաշվի առնվել ապաստանի հայցի առնչությամբ որոշում կայացնելիս : Մինչդեռ օրենքի 51-րդ հոդվածում բացակայում են նման դրույթները:

Ուստի առաջարկվում է օրենքի 51-րդ հոդվածը շարադրել նոր խմբագրությամբ` ելնելով Եվրոպառլամենտի և Խորհրդի կողմից 2013թ. հունիսի 26-ին համատեղ ընդունված միջազգային պաշտպանության տրամադրման և միջազգային պաշտպանությունից զրկելու (հետ վերցնելու) ընդհանուր ընթացակարգերի մասին թիվ 2013/32/EU հրահանգի պահանջներից:

Հոդված 28. Որպես կանոն ապաստան հայցողի ընտանիքի անդամների միասնական ապաստանի դիմումի վերաբերյալ ընդունվում է մեկ միասնական որոշում, մինչդեռ մեկ միասնական որոշման կայացումը կարող է հանգեցնել ապաստան հայցողի ընտանիքի անդամներից որևէ մեկի առանձնահատուկ պայմանների բացահայտմանը, ինչը կարող է վտանգել նրա շահերը: Նման դեպքերում նպատակահարմար է ընտանիքի այդ անդամի վերաբերյալ առանձին որոշման ընդունումը: Ուստի առաջարկվում է օրենքում նախատեսել այդպիսի դրույթներ` օրենքի 52-րդ հոդվածը լրացնելով <7.1> մասով` :

 
Օրենքի 52-րդ հոդվածի 3-րդ մասով սահմանված է, որ միգրացիայի հարցերով լիազոր մարմինը որոշումը կայացնելիս հիմնվում է, այլոց թվում, ապաստան հայցողի ծագման երկրի մասին ձեռք բերված տեղեկությունների վրա: Սակայն այն չի հստակեցնում, որ ծագման երկրի վերաբերյալ տեղեկությունները պետք է  լինեն ստույգ, արդի և տարբեր վստահելի աղբյուրներից ձեռք բերված : 
Ուստի առաջարկվում է 52-րդ հոդվածի 3-րդ մասում կատարել համապատասխան լրացում` համաձայն Եվրոպառլամենտի և Խորհրդի կողմից 2013թ. հունիսի 26-ին համատեղ ընդունված միջազգային պաշտպանության տրամադրման և միջազգային պաշտպանությունից զրկելու (հետ վերցնելու) ընդհանուր ընթացակարգերի մասին թիվ 2013/32/EU հրահանգի 10 (3) հոդվածի: 
Հոդված 29. Վերջին տարիներին հաճախակի են դարձել օտարերկրյա քաղաքացիների կողմից ՀՀ ՏԿՆ միգրացիոն պետական ծառայությանը ներկայացվող ՀՀ-ում ապաստան ստանալու մասին ակնհայտ անհիմն կամ ակնհայտ հիմնավոր դիմումները: 

Ապաստանի դիմումների քննարկումը, որպես կանոն, տևում է մինչև 3 ամիս հարցումներ իրավասու պետական մարմիններին, անհրաժեշտության դեպքում միջազգային կառույցներին, ապաստան հայցողների հետ հարցազրույցի անցկացում, ծագման երկրների վերաբերյալ տեղեկատվության հայթայթում ինտերնետով և այլն: Փախստականների և ապաստանի մասին» ՀՀ օրենքի համաձայն` յուրաքանչյուր դիմում ենթակա է քննարկման ապաստանի տրամադրման ընդհանուր ընթացակարգով: Մինչդեռ ակնհայտ անհիմն դիմումների պարագայում ողջամիտ է արագացված ընթացակարգով համապատասխան որոշման ընդունումը: 


Առաջարկվում է օրենքը 52-րդ հոդվածից հետո լրացնել <52.1> հոդվածով՝ սահմանելով ապաստանի հայցերը արագացված ընթացակարգերով քննարկման հիմքերը և պայմանները: 

Հոդված 30. Օրենքի 53-րդ հոդվածով կատարվելիք փոփոխություններով առաջարկվում է հստակեցնել փախստականի կարգավիճակի դադարեցման և չեղյալ հայտարարելու ընթացակարգերը:

Հոդված 31. Օրենքի 55-րդ հոդվածում կատարվելիք փոփոխություններով հստակեցվել են ապաստանի հայցի վերաբերյալ սկսված գործընթացի կասեցման և  վերսկսման վերաբերյալ դրույթները` ելնելով  Եվրոպառլամենտի և Խորհրդի կողմից 2013թ. հունիսի 26-ին համատեղ ընդունված միջազգային պաշտպանության տրամադրման և միջազգային պաշտպանությունից զրկելու (հետ վերցնելու) ընդհանուր ընթացակարգերի մասին թիվ 2013/32/EU հրահանգի պահանջներից:

Հոդված 32. Օրենքի 56-րդ հոդվածի 1-ին մասում <կամ> շաղկապը փոխարինվել է <և> շաղկապով, դրանով իսկ սահմանելով, որ ապաստան հայցողներին ուղղված բոլոր ծանուցումները պետք է լինեն նրանց համար հասկանալի լեզվով:

Հոդված 33. Փախստականների և ապաստանի մասին» ՀՀ օրենքի 59-րդ հոդվածի համաձայն ապաստանի տրամադրման վերաբերյալ վերջնական բացասական որոշում կայացվելուց հետո ապաստան հայցողն իրավունք ունի ներկայացնել ապաստանի տրամադրման նոր դիմում, որի կապակցությամբ, յուրաքանչյուր դեպքում, ՀՀ ՏԿՆ միգրացիոն պետական ծառայությունում պետք է հարուցվի նոր վարչական վարույթ և ընդհանուր հիմունքներով իրականացվի ապաստանի նոր դիմումի քննարկումը: Ըստ օրենքի, ապաստանի մերժում ստացած անձինք իրավունք ունեն բնակվել Հատուկ կացարան-ում և օգտվել կենսաապահովման պայմաններից` մինչև ապաստանի դիմումի վերաբերյալ վերջնական որոշման ընդունումը ներառյալ դատական կարգով մերժման որոշման բողոքարկման գործընթացի ավարտը:

Բազմաթիվ ապաստան հայցողներ, որոնց ապաստանի դիմումը դատական բոլոր ատյաններում քննարկման արդյունքում վերջնական մերժվել է, օգտվելով օրենքի այս դրույթից, չարաշահում են ապաստանի կրկնական դիմում ներկա-յացնելու իրենց իրավունքը,  նպատակ ունենալով այդ ճանապարհով`

ա/ ձգձգել իրենց ՀՀ-ից արտաքսման գործընթացը. 

բ/ շարունակել իրենց բնակությունը ՀՀ ՏԿՆ միգրացիոն պետական ծառայու-թյան ենթակայությամբ գործող Հատուկ կացարան ՊՈԱԿ-ում և օգտվել ՀՀ պետական բյուջեից տրամադրվող կենսաապահովման պայմաններից սնունդ, սանիտարահիգիենիկ պարագաներ: 


Երկրորդ անգամ մերժում ստացած ապաստան հայցողները կրկին դիմում են դատական ատյաններին, և, այսպիսով, կոնկրետ գործով քննությունն առանձին դեպքերում տևում է մինչև 2 տարի, որի արդյունքում անհարկի ձգձգվում է Հայաս-տանից նրանց արտաքսման գործընթացը: Բացի դրանից անհարկի ծախսվում են ՀՀ պետական բյուջեի միջոցները:  

Ուստի անհրաժեշտ է օրենքի 59-րդ հոդվածը շարադրել նոր խմբագրությամբ, սահմանելով կրկնական դիմումը քննության առնելու հիմքերը: 

Հոդված 34. Օրենքի 61-րդ հոդվածի 1-ին մասի համաձայն` <Օտարերկրյա քաղաքացիների և քաղաքացիություն չունեցող անձանց այն խմբերի համար, որոնք սույն օրենքի 6-րդ հոդվածի 1-ին մասի 2-րդ կետում նշված պատճառների հետևանքով լքել են Հայաստանի Հանրապետության հարևան պետությունների տարածքները և հայտնվել են Հայաստանի Հանրապետության տարածքում կամ Հայաստանի Հանրապետության պետական սահմանի անցման կետերում, Հայաստանի Հանրապետության կառավարությունը կարող է ընդունել այդ անձանց ժամանակավոր պաշտպանության տակ վերցնելու մասին որոշում>:
ԵՄ օրենսդրությունը չի նախատեսում որև սահմանափակում ժամանակավոր պաշտպանության կարիք ունեցող անձանց ծագման երկրի հետ կապված: Հետևաբար այն կիրառվում է թե սահմանակից պետություններից ներգաղթած և թե ոչ սահմանակից պետություններից ներգաղթած անձանց նկատմամբ: Ուստի առաջարկվում է օրենքի 61-րդ հոդվածի 1-ին մասում Հայաստանի Հանրապետության հարևան պետությունների բառերը փոխարինել իրենց, համապատասխանաբար, քաղաքացիության կամ նախկին մշտական բնակության պետության բառերով:
Հոդված 35. Գործող օրենքի 64-րդ հոդվածով սահմանված անցումային դրույթները լրացվել են նոր կետով, համաձայն որի նախագծի 10-րդ հոդվածով առաջարկվող լրացումը կյանքի կկոչվի 2016 թվականի հունվարից:
Հոդված 36. Սահմանվում է դրույթ` ընդունվելիք օրենքի ուժի մեջ մտնելու վերաբերյալ:
� Տես Կանադայի Իմիգրացիոն և փախստականների խորհուրդ, Նախագահի ուղեցույց 8. Ուղեցույց Կանադայի Իմիգրացիոն և փախստականների խորհրդի առջև հանդես եկող խոցելի անձանց հետ կապված ընթացակարգերի վերաբերյալ





5

